[image: image1.png]/7
FINT
P Z
Wl | &

/ \/O‘4

iprott, menning, lifsstill



SKÝRSLA ALLSHERJARNEFNDAR

49 þingfulltrúar störfuðu með nefndinni. Formaður: Marteinn Valdimarsson

Þingskjal nr. 1. Leggur til breytingartillögu:
Breytingartillaga sem verður þingskjal 1a: 
57. Landsþing LH haldið á Akureyri 22. og 23.október 2010 beinir því til ráðherra sveitarstjórnarmála að fasteignagjöld á hesthúsum verði í sama gjaldflokki allsstaðar á landinu, þ.e. í A-stofni.  Væri hesthús því skilgreint sem frísstundahús og því í lægsta gjaldflokki.
Þingskjal nr. 3. Leggur til breytingartillögu:
Breytingartillaga sem verður þingskjal 3a:

6.1 Ákvörðun um Landsmót 
Landsmót hestamanna skulu haldin annaðhvert ár. Stjórn LH velur og ákveður landsmótsstað hverju sinni að höfðu samráði við rekstraraðila. Skal ákvörðun um mótsstað liggja fyrir a.m.k. fimm árum fyrir það mót sem um ræðir. Samningar skulu vera frágengnir og undirritaðir minnst þremur árum áður. Ef samningar nást ekki skal staðarval endurskoðað. Við staðarval skal stjórn LH hafa til hliðsjónar fjárhagslega hagkvæmni svo og yfirsýn á félagslegt réttlæti. Samhliða staðarákvörðun skal liggja fyrir samningur um eftirgjald (leigu) fyrir mótssvæðið. Við bætist ný grein til bráðabirgða sem stjórn Landssambands hestmannafélaga leggur fram:
6.1.1
Landsmót 2010 sem fara átti fram á Vindheimamelum í Skagafirði dagana 27. júní – 4.júlí 2010 verði frestað til 26.júní - 3.júlí 2011 og haldið þá á sama stað.  
Um leið og landsmóti 2011 lýkur fellur þessi grein úr gildi.
Greinagerð
Á formannafundi LH 28.maí 2010 var lögð fram sú ályktun um að fresta LM 2010 til 2011.  Í framhaldi af þeirri ályktun samþykkti stjórn LH í samráði við BÍ og formenn hestamannafélaganna frestunina og að mótið yrði haldið á sama stað og fyrirhugað var 2010.  Einnig samþykkti stjórn LH að aldursflokkaskipting myndi vera sú sama og 2010. 
Þingskjal nr. 4. Leggur til breytingartillögu:
Breytingartillaga sem verður þingskjal 4a:
Ályktun
57. Landsþing LH haldið á Akureyri 22. og 23.október 2010 samþykkir að knapar, íþrótta- og kynbótaknapar, starfsmenn og þjálfarar sem ferðast á vegum LH í keppnisferðum innanlands og erlendis hlýti allir sömu reglum varðandi agabrot.
Tillagan samþykkt.
Þingskjal nr. 7. Leggur til breytingartillögu:
Breytingartillaga sem verður þingskjal 7a:
Ályktun

57. Landsþing LH haldið á Akureyri 22. og 23.október 2010 hvetur hestamannafélög að nota tölvukerfið Sportfeng við mótahald skv. lögum og reglum LH. 
Þingskjal nr. 8. Tillaga felld af nefndinni

Þingskjal nr. 9. Leggur til breytingartillögu:
Breytingartillaga sem verður þingskjal 9a:
Tillaga: 
57. Landsþing LH haldið á Akureyri 22. og 23.okt. 2010 samþykkir eftirfarandi tillögu:
Mótshaldarar verða að sækja um gæðinga- og íþróttadómara til Dómaranefndar LH sem vinnur málið í samstarfi við HÍDÍ/GDLH til að mótin séu lögleg og fái skráningu í Sportfeng. Sækja skal um dómara fyrir 1.apríl ár hvert.  Bera Dómaranefnd og dómarafélögin ábyrgð á að manna öll lögleg mót sem haldin eru. Dómaranefnd og félögunum ber að vera í sambandi við mótshaldara og ber dómurum að tilkynna forföll til Dómaranefndar eftir reglum þar um.    
Samþykkt samhljóða. 
Greinargerð: 
Nauðsynlegt er að Dómaranefnd LH, GDLH og HÍDÍ hafi yfirsýn yfir öll lögleg mót og tryggi að  allir dómarar séu í æfingu við að dæma og að allt fari fram eftir öllum þeim reglum sem við eiga. Einnig ber að gæta hagræðis hvað varðar ferðakostnað dómara og halda mótshöldurum upplýstum um hvaða dómarar dæma. Þessi aðferð er notuð í öllum öðrum greinum íþrótta og er vel til þess fallið að lyfta okkar störfum upp á annað og betra plan.

Þingskjal nr. 12. Leggur til breytingartillögu:
Breytingartillaga sem verður þingskjal 12a:

Samþykkt með 2 mótatkvæðum.
Tillaga: 

57. landsþing Landssambands hestamannafélaga haldið á Akureyri 22. – 23. október 2010 samþykkir eftirfarandi breytingar á lögum LH um kosningu stjórnar og verkaskiptingu og breytt hlutverk Kjörnefndar. 

Grein 1.4 - Stjórn 

Niður falli fjórða málsgrein „Kjörgengir í stjórn eru allir félagar í hestamannafélögum sem eru aðilar að LH. Stjórnarkosning skal vera skrifleg og óbundin. Skal kjósa formann og varaformann sérstaklega en aðra stjórnarmenn skal kjósa sameiginlega. Stjórnin skiptir að öðru leyti með sér verkum.“ 

Grein 1.4.1 - Starfssvið stjórnar

Númer greinar breytist í 1.4.2

Grein 1.4.2 - Stjórnskipaðar nefndir

Númer greinar breytist í 1.4.3

Í málsgrein um Aðrar nefndir þar sem fjallað er um hlutverk Kjörnefndar. Í setningunni „Kjörnefnd hefur það hlutverk að gera tillögur til landsþings....“ í stað orðsins „gera“ komi orðin „undirbúa og leggja fram“. 

Setningin hljóði á eftirfarandi hátt: „Kjörnefnd hafi það hlutverk að undirbúa og leggja fram tillögur til landsþings um fulltrúa í sambandsstjórn, þingnefndir og formenn þingnefnda.“ 

Ný lagagrein 1.4.1 - Kosning stjórnar

„Kjörgengir í stjórn eru allir félagar í hestamannafélögum sem eru aðilar að LH. 

Tikynning um framboð til embættis formanns eða til stjórnar LH skal berast Kjörnefnd minnst hálfum mánuði fyrir landsþing. Kjörnefnd er heimilt að samþykkja framboð sem fram koma síðar, enda hafi ekki komið fram nægur fjöldi frambjóðenda. 

Til þess að ná kjöri sem formaður LH þarf meirihluta greiddra atkvæða. Náist ekki meirihluti við fyrstu kosningu skal kjósa á ný um þá tvo sem flest atkvæði hlutu. Ræður þá einfaldur meirihluti atkvæða. 

Þingskjal nr. 15. Leggur til breytingartillögu:
Breytingartillaga sem verður þingskjal 15a:

Fjallað um tillögu á þingskjali 30 og á þingskjali 15 saman.

Tillögurnar felldar.

Tillaga: 

57. Landsþing LH haldið á Akureyri 22. og 23. október 2010 samþykkir  að bætt verði við reglu 5.2 í lögum og reglugerðum um keppni á vegum LH eftirfarandi viðbót við þriðju setninguna (breytingin er feitletruð og verður setningin þá svohljóðandi):

Íslandsmóti skal skipta upp í mót fullorðinna annars vegar og barna, unglinga og ungmenna hins vegar og teljast mótin aðskilin (sitthvort mótið). 

5.2. grein hljóði svo:

Á Íslandsmóti skal keppt í öllum greinum hestaíþrótta.  Halda skal Íslandsmót; mót fullorðinna annars vegar og barna, unglinga og ungmenna hins vegar.  Heimilt er að fella niður keppnisgrein náist ekki lágmarksþátttaka til verðlauna. Stjórn LH er heimilt að veita undanþágu til þess að halda mótin saman, sé þess ekki nokkur kostur að halda þau sitt í hvoru lagi, mótin teljast þó sitthvort mótið.  Keppendur sem hafa keppnisrétt á móti barna, unglinga og ungmenna hafa ekki keppnisrétt á Íslandsmóti fullorðinna.  Mótshöldurum er heimilt að setja lágmarkseinkunn í opnum flokki, og skal það auglýst minnst fjórum mánuðum fyrir mót. Árangur frá árinu áður telst fullgildur.

Greinargerð:

Vaxandi óánægju hefur gætt meðal foreldra keppenda (barna, unglinga og ungmenna) með það fyrirkomulag að ekki megi sami hestur keppa á móti yngri flokka og fullorðinna í sömu grein. Það er venjulegri fjölskyldu ofviða að halda úti tvöföldum hestakosti fyrir bæði ungling og foreldra og heftir þetta oft þátttöku á báðum mótum. Tímabært er að einfalda málið og aðskilja mótin formlega. Enda mótin oft haldin með allt að mánaðar millibili, með allt öðrum dómurum og á allt öðrum stað og því hálfgert á skjön að kalla mótin “sama mót”.   

Þegar svo langt líður á milli hafa hross jafnvel skipt um eigendur og nýr eigandi vill keppa á sínu hrossi. Þannig getur þetta einnig haft viðskiptahamlandi áhrif.

Þingskjal nr. 21. Leggur til breytingartillögu:
Breytingartillaga sem verður þingskjal 21a:

Samþykkt að vísa tillögunni til Landsmótsnefndar.

Tillaga: 

57. Landsþing LH haldið á Akureyri 22. og 23. október 2010 samþykkir að breyta reglum um undirbúning og framkvæmd landsmóta þannig að í stað 6. kafla í lögum og reglum LH komi eftifarandi kafli:

6 Reglur um undirbúning og framkvæmd landsmóta

6.1 Um landsmót

Landsmót hestamanna skulu haldin á hverju ári. Á oddatöluárum verði haldin unglinga​landsmót, en fullorðinslandsmót á árum sem bera slétt ártal.

Kynbótahross verði sýnd á hverju ári auk kappreiða og töltkeppni. 

6.2 Undirbúningur landsmóta

Stjórn LH skal hafa forgöngu og umsjón með því að allur undirbúningur landsmóta sé vandaður. Stjórnin skal sjá um að traustur rekstraraðili standi að framkvæmd og rekstri mótanna og í samráði við þann aðila sjá um að mótssvæði séu undirbúin og uppfylli kröfur um fyrirmyndaraðstöðu að mati mannvirkjanefndar LH. 

6.3 Val á landsmótsstað

Landsmótsstað velur stjórn LH að höfðu samráði við Bændasamtök Íslands og rekstraraðila. Við staðarval skal haft að leiðarljósi að þeir staðir sem þegar eru uppbyggðir og fullnægja að mestu leyti kröfum til landsmótsstaða skulu fá tækifæri til að halda landsmót. Jafnframt eigi nýir staðir möguleika á að halda landsmót með nægum fyrirvara, hyggist staðarhaldarar byggja upp slíka aðstöðu. Þá sé horft til þess að mótssvæðið nýtist milli landsmóta og að nærþjónusta vegna landsmóts, eins og samgöngur, gistrými o.þ.h. uppfylli lágmarksviðmið.

Ákvörðun um landsmótsstað skal liggja fyrir með a.m.k. fimm ára fyrirvara. Samningar um aðstöðu á landsmótsstað og eftirgjald fyrir mótssvæðið skulu undirritaðir innan árs frá því ákvörðun um staðarval liggur fyrir.

6.4 Tímasetning landsmóta

Tímasetning landsmóta skal ákveðin af stjórn LH og BÍ í samráði við rekstraraðila mótsins. Stefnt skal að því að landsmót fari fram fyrstu viku júlímánaðar.

Þingskjal nr. 22. Leggur til breytingartillögu:
Breytingartillaga sem verður þingskjal 22a:

Samþykkt að vísa tillögunni til Landsmótsnefndar.

Tillaga: 

Lögð er fram tillaga til 57. Landsþings LH haldið á Akureyri 22. og 23.október þess efnis að 

stjórn LH beiti sér fyrir því að endurskoða rækilega tilgang, starfshætti og rekstur  Landsmóts ehf. 

Greinargerð:

Í ljósi reynslunar allt frá stofnun Landsmóts ehf. er tímabært að staldra við og skoða hvað áunnist hefur og hvað misfarist í starfsháttum og rekstri undanfarinna landsmóta. Nauðsynlegt að rifja upp tilgang stofnunar þessa rekstrarfélags og hvort náðst hafi að ná fram þeim markmiðum sem upp var lagt með. Sömuleiðis er hægt að velta upp hvort Landsmót ehf. sé á réttri braut hvað varðar landsmótahaldið en mjög deildar meiningar eru um það nú um stundir. Má þar nefna kröfur til mótssvæða og almennt umfang mótsins.

Þingskjal nr. 23. Leggur til breytingartillögu:
Breytingartillaga sem verður þingskjal 23a:

Tillaga: 
Lögð er fram tillaga fyrir 57. Landsþing LH haldið á Akureyri 22. og 23.október 2010 til breytingar á kafla 6.1 í reglum LH um ákvörðun um Landsmót.

Lagt er til að fyrsta setning greinarinnar breytist og verði:

Landsmót hestamanna skulu haldin annaðhvert ár, til skiptis á einum stað á Norðurlandi og einum stað á Suðurlandi.

Greinargerð:

Úthlutun landsmóta hefur verið mikið í umræðunni síðustu ár. Sitt sýnist hverjum enda oft á tíðum miklir hagsmunir í húfi og ekki síður tilfinningar. Nokkur sátt hefur verið um landsmótahald hin síðari ár á Norður- og Suðurlandi og er því hér með beint til þingsins að festa það fyrirkomulag í sessi með þessum hætti. Hér eru fyrst og fremst hagkvæmnissjónarmiðin sem eru forsenda þessarar tillögu. Það er skynsemi fólgin í því að byggja upp tvo staði til landsmótahalds til lengri tíma. Núverandi aðferð við staðarval, að etja staðarhöldurum saman og knésetja þá helst í samningum, getur ekki gengið til lengdar.  

Þingskjal nr. 27. Leggur til breytingartillögu:
Breytingartillaga sem verður þingskjal 27a:

Samþykkt að vísa tillögunni til Landsmótsnefndar.

Tillaga: 

Lögð er fram tillaga til 57. Landsþings LH haldið á Akureyri 22.og 23.október 2010 til breytingar á kafla 7.8 í reglum LH um gæðingakeppni á landsmótum.

Lagt er til að öll forkeppni á landsmóti fari fram á tveimur völlum samtímis.

Greinargerð:

Það hefur víða komið fram í máli manna um langt árabil að dagskrá landsmóta er of löng. Fjöldi keppnishrossa er mikill. Teljum rétt að koma fram með tillögu sem þessa í því ljósi að að auka þannig svigrúm í dagskrá landsmóta og stytta mótshaldið.

Þingskjal nr. 29. Samþykkt

Þingskjal nr. 32. Felld

Þingskjal nr. 33. Leggur til breytingartillögu:
Breytingartillaga sem verður þingskjal 33a:

Samþykkt með breytingum

Tillaga: 

57. Landsþing LH haldið á Akureyri 22. og 23. október 2010 samþykkir tilmæli til aðildarfélaga LH þess efnis að ekki verði haldin opin íþrótta- og/eða gæðingamót af aðildarfélögum LH á sama tíma og haldin eru Íslandsmót og Landsmót.. Gefnar verði út dagsetningar þessara móta ekki seinna en um áramót á netinu og aðildarfélögum tilkynnt það.

Greinargerð:

Það er ekki gott fyrir fólk sem vill gefa kost á sér t.d í landslið að tapa af öðrum stórum viðburðum eða að unglingar og ungmenni þurfi að velja milli móta og ekki síður eigum við að standa saman um að gera þessa viðburði sem mesta.   
Þingskjal nr. 34. Leggur til breytingartillögu:
Breytingartillaga sem verður þingskjal 34a:

Samþykkt með breytingum

Tillaga: 

57. Landsþing LH haldið á Akureyri 22. og 23. október 2010 samþykkir að fela stjórn LH að vinna ávalt að því, að Íslendingur sé í stjórn FEIF þar sem Ísland er upprunaland íslenska hestsins.

Greinargerð:

Allt stjórnkerfi FEIF er í endurskoðun og þess vegna er lag til að koma þessari reglu á, aðild okkar Íslendinga er tvöföld þ.e. LH annarsvegar og Bændasamtökin hinsvegar og er nauðsynlegt að þau komi sér saman um þann fulltrúa sem þau vilja sjá í stjórn og beri allan kostnað af ferðum vegna funda. Mjög mikilvægt er fyrir okkur að vera vel tengd inn í stjórnkerfi  FEIF og er þetta mjög eðlileg krafa m.t.t. að Ísland er upprunaland hestsins og margar ákvarðanir um framgang keppni og ræktunar eru teknar á vegum FEIF.  

